
Uvod 
 
U skladu sa članom 33. Zakona o zdravstvenom osiguranju1, osigurano lice ima pravo na 
korištenje lijekova čije je stavljanje u promet odobrila Vlada Federacije BiH, a nalaze se na listi 
lijekova koji se osiguranicima mogu propisivati na teret sredstava kantonalnog zavoda 
zdravstvenog osiguranja. 
 
Vlada Federacije BiH je na prijedlog Federalnog ministra zdravstva, donijela Odluku o listi lijekova 
obaveznog zdravstvenog osiguranja F BiH (u daljem tekstu: Federalna lista lijekova)2. 
 
Prema odredbama Federalne Liste lijekova (koje su sadržane u svim izmjenama i dopunama) 
navodi se da su Kantoni obavezni usaglasiti pozitivne liste lijekova sa Federalnom listom lijekova. 
 
Vlada Tuzlanskog kantona je na prijedlog Ministarstva zdravstva TK, donijela Odluku o listi lijekova 
obaveznog zdravstvenog osiguranja Tuzlanskog kantona3.  
 
Na sjednici održanoj 27.01.2017. godine Vlada Tuzlanskog kantona je na prijedlog Ministarstva 
zdravstva TK donijela Odluku o Pozitivnoj listi lijekova TK4 koja se primjenjivala od 01.02.2017. 
godne, na kojoj je ukupno 1.041 zaštićeni naziva lijeka od čega su na: 

- A listi lijekova utvrđene cijene lijekova za 1.035 zaštićenih oblika lijeka sa 100% učešćem 
Zavoda. 

- B listi lijekova utvrđene cijene lijekova za 3 zaštićena oblika lijeka sa 100% učešćem 
Zavoda i 3 zaštićeni oblik lijeka sa 20% učešćem Zavoda. 

 
Na sjednici održanoj 23.06.2017. godine Vlada Tuzlanskog kantona je na prijedlog Ministarstva 
zdravstva TK donijela Odluku o izmjeni Odluke o Pozitivnoj listi lijekova TK5, koja se primjenjuje od 
26.06.2017. godine. Navedenom Odlukom se Pozitivna lista lijekova TK promijenila u koloni cijena 
sa PDV-om kojom su cijene snižene, a u skladu sa konačno revidiranim maksimalnim 
veleprodajnim cijenama lijekova za tržište BiH objavljenim od strane Agencije za lijekove i 
medicinska sredstva Bosne i Hercegovine od 30.05.2017.godine, a u skladu sa odredbama 
Pravilnika o načinu kontrole cijena, načinu oblikovanja cijena i lijekova i načinu izvještavanja o 
cijenama lijekova u BiH. 
 
Navedena odluka je bila u primjeni do 30.04.2018. godine. 
 
Na sjednici održanoj dana 10.04.2018.godine, Vlada Tuzlanskog kantona na prijedlog Ministarstva 
zdravstva TK, donijela je Odluku o pozitivnoj listi lijekova TK6, a koja se primjenjuje od 
01.05.2018.godine, na kojoj je ukupno 1.143 zaštićena naziva lijeka od čega su na: 

- A listi lijekova utvrđene cijene lijekova za 1.120 zaštićenih oblika lijeka sa 100% učešćem 
Zavoda. 

- B listi lijekova utvrđene cijene lijekova za 11 zaštićenih oblika lijeka sa 25% učešćem 
Zavoda, 7 zaštićeni oblik lijeka sa 50% učešćem Zavoda i 5 zaštićenih oblika lijeka sa 
100% učešćem Zavoda. 
 

Na sjednici održanoj 25.04.2018.godine Vlada Tuzlanskog kantona je na prijedlog Ministarstva 
zdravstva TK donijela Odluku o izmjenama i dopunama Pozitivne liste lijekova TK7, koja se 
primjenjuje od 01.05.2018.godine, a kojom je izvršena korekcija pojedinih lijekova sa prethodno 
usvojene Pozitivne liste lijekova TK. 
 
Ministarstvo zdravstva TK je aktom broj: 13/1-37-17005/18 od 20.06.2018.godine dostavilo 
konačnu Pozitivnu listu lijekova TK, koju je objavila Agencija za lijekove i medicinska sredstva BiH, 

                                                
1 Službene novine F BiH” broj: 30/97, 7/02, 70/08 i 48/11 
2 Službene novine FBiH broj: 78/17 i  6/18  
3 Službene novine TK broj: 3/16 i 8/18 
4 “Službene novine TK” broj: 3/17 
5 “Službene novine TK” broj: 11/17 
6 “Službene novine TK” broj: 8/18 
7 “Službene novine TK” broj: 9/18 

kako bi se usaglasile cijene Pozitivne liste lijekova TK sa konačnim revidiranim maksimalnim 
veleprodajnim cijenama lijekova za tržište BiH, koje se primjenjuju od 25.06.2018.godine. 
 
Vlada Tuzlanskog kantona je na sjednici održanoj dana 12.09.2018.godine donijelo Odluku o 
Pozitivnoj listi lijekova Tuzlanskog kantona koja je u primjeni od 01.10.2018.godine, a koja se 
odnosi na izmjene u cijenama pojedinih lijekova. 
 
Pozitivna lista lijekova pored podataka iz Liste lijekova obaveznog zdravstvenog osiguranja 
Tuzlanskog kantona, sadrži i podatke o lijekovima: zaštićeno ime lijeka, naziv proizvođača lijeka, 
oblik, jačinu, pakovanje, cijenu pakovanja lijeka sa PDV-om, režim propisivanja lijeka, kao i 
indikacije za propisivanje pojedinih grupa lijekova na teret sredstava Zavoda. 

 

Za propisivanje i izdavanje ovih lijekova, primjenjuju se odredbe Pravilnika o uslovima za 
propisivanje i izdavanje lijekova u prometu na malo8. 
 

1. Ugovorni odnosi 
 

Snabdijevanje stanovništva lijekovima organizovano je kroz apotekarsku djelatnost koja je dio 
zdravstvene djelatnosti, a koja se prema Zakonu o apotekarskoj djelatnosti može organizovati kao: 

- apoteka zdravstvena ustanova u svim oblicima svojine i njenim ograncima i  depoima, 
- bolnička apoteka i  
- apoteka u privatnoj praksi. 

 
U skladu sa zakonom i podzakonskim aktima u 2018. godini, Zavod je zaključio ugovore kojim se 
obezbjeđuje pravo na lijekove osiguranim licima Zavoda sa apotekama na području Kantona. 
 

Na osnovu odredbi Zakona o javnim nabavkama9 i člana 6. Pravilnika o postupku dodjele ugovora 
o uslugama iz Aneksa II dio B Zakona o javnim nabavkama10 (u daljem tekstu Pravilnik), Zavod je 
donio Odluku o pokretanju postupka dodjele ugovora za pružanje usluga zdravstvene zaštite za 
osigurana lica Zavoda zdravstvenog osiguranja Tuzlanskog kantona i lica kojima je po drugom 
osnovu dato pravo na korištenje zdravstvene zaštite za 2018. godinu11, kojom je utvrđen sadržaj 
Poziva za dostavu ponuda za realizaciju Programa zdravstvene zaštite iz obaveznog zdravstvenog 
osiguranja za područje Tuzlanskog kantona za 2018. godinu. 

 
Zavod je uputio javni poziv apotekama sa područja TK za dostavu ponuda za pružanje 
farmaceutskih usluga izdavanja lijekova sa Pozitivne liste lijekova Tuzlanskog kantona i lijekova 
koji se finansiraju po posebnim programima u 2018. godini.  
 
Ugovori za 2018. godinu su se potpisali sa onim apotekama koje su ispunjavale uslove, te koje su 
dostavile traženu dokumentaciju skladu sa navedenim Pozivom za dostavu ponuda kao i Javnim 
pozivom za dostavu ponuda za pružanje farmaceutskih usluga izdavanja lijekova sa Pozitivne liste 
lijekova Tuzlanskog kantona i lijekova koji se finansiraju po posebnim programima u 2018. godini, 
a nakon dobijene saglasnosti Ministarstva zdravstva TK12 i donesene Odluke o zaključivanju 
ugovora od strane Upravnog odbora Zavoda13. Javni poziv za dostavu ponuda je otvoren do 
30.11.2018.godine. Zavod je potpisao Ugovore o pružanju farmaceutskih usluga izdavanja lijekova 
sa Pozitivne liste lijekova Tuzlanskog kantona i lijekova koji se finansiraju po posebnim 
programima u 2018.godini sa 57 ugovornih apoteka14 sa područja Tuzlanskog kantona od čega 
su: 
 

- 4 javne zdravstvene ustanove,  

                                                
8 “Službene novine F BiH“ broj: 42/11, 64/11 i 82/11 
9 “Službeni glasnik BiH“, broj: 39/14 
10 ''Službeni glasnik BiH'' broj:  66/16 
11 Odluka broj: 04-1420-979-1/17od 04.12.2017. godine i broj: 04-1420-979-4-2/17 od 05.12.2017. godine 
12 Saglasnost Ministarstva zdravstva TK broj: 13/1-37-14/18 od 03.01.2018. godine  

    broj: 13/1-37-2880/18 od 31.01.2018. godine, broj:13/1-37-20819/18 od 31.08.2018.godine i broj13/1-37-25551/18 od 23.10.2018.godine 
13 Odluka broj: 05-0511-1-47-2/18 od 03.01.2018.godine, broj: 05-0511-1-49-4/18 od 31.01.2018. godine, broj: 05-0511-1-60-4/18 od 06.09.2018.godine i  

    broj: 05-0511-1-62-13/18 od 31.10.2018.godine 
14 Prvobitno su zaključeni ugovori sa 55 apoteka od čega je sa tri apoteke raskinut ugovor usljed organizacionih promjena, a u periodu od oktobra do 
decembra 2018. godine je potpisan ugovor sa 2 nove apoteke. 

- 19 privatnih zdravstvenih ustanova i  
- 34 privatne apoteke. 

 
Sve ugovorne apoteke su registrovane za obavljanje djelatnosti u skladu sa Rješenjem Ministra 
zdravstva Tuzlanskog kantona o ispunjavanju propisanih uvjeta u pogledu prostora, kadra i 
medicinsko – tehničke opreme i izvoda iz sudskog registra odnosno Rješenja o obavljanju privatne 
prakse. 
 
U skladu sa ugovorima, a na osnovu ispostavljenih računa od strane ugovornih apoteka, Zavod je 
vršio plaćanje obaveza za izdate lijekove ugovornim apotekama na osnovu recepata propisanih od 
strane ovlaštenih ljekara. 
 

2. Propisivanje i izdavanje lijekova na teret sredstava Zavoda 
 
Uredbom o načinu i postupku utvrđivanja esencijalnih listi lijekova Tuzlanskog kantona15, utvrđen 
je način formiranja liste esencijalnih lijekova, kao i način propisivanja lijekova, te način izdavanja 
lijekova ugovornim apotekama. 
 
U cilju racionalizacije i praćenja potrošnje lijekova, evidentiranje realizacije lijekova na isti način 
uspostavljeno je u svim ugovornim apotekama i Zavodu.  
 
Zavod posjeduje bazu podataka koja omogućava praćenje realizacije lijekova po:   
- osiguranom licu – JMBG; 
- lijeku – ATC (Anatomsko-terapijsko-hemijskoj) klasifikaciji, broju pakovanja, isporučiocu, 

ukupnoj vrijednosti lijeka kao i vrijednosti na teret Zavoda, seriji – A ili B Liste lijekova, rednog 
broja na Listi lijekova; 

- ovlaštenom doktoru medicine, odnosno stomatologije ili preporuci specijaliste određene 
grane medicine koji je inicirao propisivanje lijeka, a koji ima ovlaštenje Zavoda za davanje 
preporuka za propisivanje lijekova; 

- domu zdravlja u kojem je propisan recept; 
- receptu - rednom broju i datumu propisivanja recepta; 
- ugovornoj apoteci u kojoj je lijek izdat, datumu izdavanja recepta i po pojedinačnoj fakuturi u 

koju je lijek/recept uvršten-prema broju i datumu fakture. 
 
Podaci o praćenju realizacije lijekova koji uključuju podatke o propisanim lijekovima po broju 
recepata, broju pakovanja, ukupnoj vrijednosti lijekova kao i vrijednosti pojedinačnih zaštićenih 
oblika lijekova na teret Zavoda po zdravstvenim ustanovama i doktorima koji su 
propisali/preporučili lijekove, redovno se dostavljaju nadležnim organima i ugovornim zdravstvenim 
ustanovama kao i Zavodu za javno zdravstvo Tuzlanskog kantona. 
 
Na osnovu člana 5. i 6. Pravilnika o uslovima za propisivanje i izdavanje lijekova u prometu na 
malo i člana 8. Uredbe o načinu i postupku utvrđivanja esencijalnih listi lijekova TK, Ministar 
zdravstva je 07.07.2014. godine donio Odluku o obliku, sadržaju i obrascu recepta za propisivanje 
lijekova sa Pozitivne liste lijekova TK16 koja je počela sa primjenom 01.08.2014. godine, a koja 
između ostalog predviđa i polje unosa šifre specijaliste koji je preporučio lijek.  
 
 

3. Operativni program lijekova 
 
U skladu sa Finansijskim planom Zavoda zdravstvenog osiguranja TK za 2018.godinu17 planirana 
sredstva za program lijekova u 2018. godini iznosila su 40.047.500 KM od čega za lijekove sa 
Liste lijekova 37.400.000 KM, a za program ostalih lijekova 2.647.500 KM. 
 
Ukupni rashodi za program lijekova u 2018. godini ostvareni su iznosu od 37.716.432 KM, što je 
za 2.331.068 KM ili za 5,82% manje u odnosu na planirane u skladu sa Finansijskim planom 

                                                
15 “Službene novine TK“ broj: 8/14 
16 Odluka broj:13/1-37-015982/14 od 07.07.2014. godine 
17 „Službene novine TK“ broj: 19/17, 13/18 i 18/18 i Odluka Upravnog odbora broj: 05-0511-1-63-7/18 od 29.11.2018.godine 

Zavoda zdravstvenog osiguranja Tuzlanskog kantona za 2018. godinu (u daljem tekstu: planirano), 
a za 3,69% manje u odnosu na prethodnu godinu što ilustruju sljedeći podaci: 
 
Tabela 1. Rashodi za lijekove                                                               Iznosi u KM 

 

 

3.1.  Lijekovi sa liste lijekova 
 
Rashodi za lijekove sa Liste lijekova u 2018. godini ostvareni su iznosu od 35.670.842 KM, što je 
za 1.729.158 KM ili 4,62% manje u odnosu na planirane, a za 1.576.601 KM ili 4,23% manje u 
odnosu na prethodnu godinu i čine 94,58% ukupnih rashoda za lijekove. 
 
 
Tabela 2. Rashodi za lijekove sa Liste lijekova 

Ostvareno Plan Ostvareno 4/2 4/3 2 4

2 3 4 5 6 7 8

37.247.444 37.400.000 35.670.842 95,77 95,38 100,00 100,00

37.205.464 37.026.000 35.556.863 95,57 96,03 99,89 99,68

41.980 374.000 113.979 271,51 30,48 0,11 0,32

Struktura

%
Indeks

OPIS
Redni 

broj

0 1

2017 2018

1. Lijekovi sa Liste lijekova

Lijekovi sa učešćem osiguranih lica

Lijekovi sa 100% učešćem Zavoda

1.2.

1.1.

 
Rashodi za lijekove sa Liste lijekova koji se 100% finansiraju na teret sredstava Zavoda u 
2018. godini ostvareni su u iznosu od 35.556.863 KM što je za 1.469.137 KM ili 3,97% manje u 
odnosu na planirane, a za 1.648.600 KM ili 4,43% manje u odnosu na ostvarene u prethodnoj 
godini i čine 99,68% rashoda za lijekove sa Liste lijekova. 
 
Rashodi za lijekove sa Liste lijekova sa učešćem osiguranih lica u 2018. godini ostvareni su u 
iznosu od 113.979 KM i čine 0,32% rashoda za lijekove sa Liste lijekova. 
 
Osnovni indikatori potrošnje lijekova sa Liste lijekova dati su sljedećem pregledu: 
 
 
 
 
 
 
 

2017.godina

Ostvareno Plan Ostvareno 5/3 5/4 3 4 5

0 1 2 3 4 5 6 7 8 9 10

1. 613 421 6 Lijekovi sa Liste lijekova 37.247.443 37.400.000 35.670.842 95,77 95,38 95,11 93,39 94,58

2. 613 421 9 Ostali lijekovi 1.914.584 2.647.500 2.045.590 106,84 77,26 4,89 6,61 5,42

39.162.027 40.047.500 37.716.432 96,31 94,18 100 100 100UKUPNO

O P I S
Ekonomski 

kod

Redni 

broj

Struktura

%
Indeks2018.godina

Tabela 3. Prosječna potrošnja za lijekove sa Liste lijekova  

Ostvareno Plan Ostvareno

1 2 3 4 5

37.247.443 37.400.000 35.670.842 95,77 95,38

2.500.911 2.600.000 2.555.723 109,36 98,30

po osiguranom licu 87,19 86,76 84,96 97,45 97,93

po stanovniku 83,70 84,04 80,15 95,77 95,38

14,89 14,38 13,96 93,71 97,03

po osiguranom licu 5,85 6,03 6,09 103,98 100,93

po stanovniku 5,62 5,84 5,74 102,19 98,30

Broj realizovanih recepata

Rashodi za lijekove sa Liste lijekova u KM

Broj realizovanih recepata za lijekove sa Liste lijekova

Prosječni rashodi za Lijekove sa Liste 

lijekova u KM

Prosječni rashodi po realizovanom receptu

3/2

2017.godina 2018.godina Indeks

3/1

 
Prosječna potrošnja lijekova sa Liste lijekova po osiguranom licu u 2018. godini iznosila je 84,96 
KM što je za 2,23 KM ili 2,55% manje u odnosu na prethodnu godinu, a za 2,07% manje u 
odnosu na planirane. 
 
Prosječna potrošnja lijekova sa Liste lijekova po stanovniku u 2018. godini iznosila je 80,15 KM što 
je za 3,55 KM ili 4,23% manje u odnosu na prethodnu godinu, a za 4,62% manje u odnosu na 
planirane. 
 
Prosječna potrošnja lijekova sa Liste lijekova po realizovanom receptu u 2018. godini iznosila je 
13,96 KM što je za 0,93 KM ili 6,29% manje u odnosu na prethodnu godinu, a za 2,97% manje u 
odnosu na planirane. 
 
Prosječna potrošnja lijekova sa Liste lijekova po realizovanom receptu JZU Domu zdravlja u kojem 
je izdat recept kretala se od 12,29 KM u JZU Dom zdravlja Gradačac do 15,33 KM u JZU Dom 
zdravlja Kalesija. Prosječna potrošnja lijekova sa Liste lijekova po realizovanom receptu Ordinaciji 
porodične medicine "Dr. Djedović" iznosila je 12,08 KM, a u Privatnoj ordinaciji opšte medicine 
"SALUS" - Dr. Almir Azabagić iznosila je 16,98 KM. 
 
Grafikon 1. Prosječna potrošnja lijekova sa Liste lijekova po realizovanom receptu JZU DZ  

14,84 14,84 13,08 13,13
12,29

15,33

13,32 13,81 14,03 13,60 14,81 14,23 14,35

0,00

10,00

20,00

2017.godina 2018.godina Prosjek 2018. godina

Prosječna realizacija Programa lijekova sa Liste lijekova po osiguranom licu prema zdravstvenoj 
ustanovi (JZU Domovi zdravlja) u kojoj je izdat recept, prikazana je sljedećim grafikonom: 

Grafikon 2. Prosječna potrošnja lijekova sa Liste lijekova po osiguranom licu prema JZU DZ u kojoj je izdat recept 

*Zdravstvenu zaštitu ostvaruju štićenici u prihvatnom centru „DUJE“ , što je uticalo na povećanu prosječnu potrošnju lijekova sa Liste lijekova. 
 
Prosječna potrošnja lijekova sa Liste lijekova prema JZU Domu zdravlja u kojem je izdat recept 
kretala se od 69,50 KM po osiguranom licu u JZU Dom zdravlja Gradačac do 94,34 KM po 
osiguranom licu u JZU DZ Teočak. 
 
Podaci o prosječnom broju realizovanih recepata po osiguranom licu u 2018. godini propisanih od 
strane ovlaštenih doktora u JZU Domovi zdravlja na području Tuzlanskog kantona za lijekove sa 
Liste lijekova, te odstupanje od prosjeka, prikazani su na sljedećem grafikonu: 
 
Grafikon 3. Prosječni broj realizovanih recepata po osiguranom licu po JZU DZ 

Prema zaključcima dokumenta Praćenje i analiza propisivačke prakse za lijekove koji se izdaju na 
recept za period januar-juni 2018. godinu koji je izradio Zavod za javno zdravstvo TK18 navedeno 
je kako su među najpropisivanijim skupinama lijekova na području TK prema ATC klasifikaciji 
lijekovi koji djeluju na kardiovaskularni sistem, lijekovi koji djeluju na digestivni trakt i metabolizam, 
lijekovi koji djeluju na nervni sistem, lijekovi za liječenje sistemskih infekcija i respiratorni sistem, 
što je pokazatelj da su kardiovaskularne bolesti, endokrini poremećaji i oboljenja disajnih puteva i 
dalje vodeći zdravstveni problemi na području Tuzlanskog kantona. 
 
U skladu sa datim ovlaštenjima Zavoda za propisivanje lijekova na recept izdatim na osnovu 
prijedloga ustanova, u 2018. godini 500 ljekara i 7 službi hitne medicinske pomoći19 evidentirali su 
propisivanje lijekova sa Liste lijekova. Pored navedenog u 2018.godini domovi zdravlja su koristili i 

                                                
18 Akt broj: 05-925-1/18 od 23.08.2018. godine 
19 JZU DZ Gradačac, Kalesija, Lukavac, Sapna, Srebrenik, Živinice i JZNU DZ Tuzla  

11 opštih šifri20 za propisivanje lijekova na recept. U 2018.godini su i dva ovlaštena ljekara privatne 
prakse, a koji su imali zaključene Ugovore sa Zavodom  (Privatna ordinacija porodične medicine 
„SALUS“ i Ordinacija porodične medicine „dr. Djedović“), te 1 ljekar u Centru za palijativnu njegu 
JZU UKC Tuzla osiguranim licima Zavoda zdravstvenog osiguranja Tuzlanskog kantona, u skladu 
sa doktrinarnim pristupom, propisivao na recept lijekove koji se koriste u terapiji bola, kao i 6 
ljekara koji su propisivali recepte za lijek Suboxone na Klinici za psihijatriju UKC-a Tuzla. 
 
Uz praćenje potrošnje lijekova u 2018. godini, redovno je vršen obračun rizika potrošnje lijekova sa 
Liste lijekova koji je dostavljan ugovornim JZU/JZNU, Ministarstvu zdravstva TK kao i Zavodu za 
javno zdravstvo TK, a u skladu sa godišnjim iznosom sredstava po osiguranom licu definisanim u 
Odluci o godišnjem iznosu sredstava za Lijekove sa liste lijekova za 2018. godinu21. Istu je donio 
Upravni odbor Zavoda u skladu sa tačkom XXVI, Aneks 2. Jedinstvene metodologije kojom se 
bliže utvrđuju kriteriji i mjerila za zaključivanje ugovora između nadležnog zavoda zdravstvenog 
osiguranja i zdravstvene ustanove, sa pratećim modelima ugovaranja. 
 
U skladu sa članom 12. Statuta Zavoda22 i članom 32. Pravilnika o bližim kriterijima za izbor 
lijekova, postupku i načinu izrade lijekova u FBiH, načinu stavljanja i skidanja lijekova sa listi 
lijekova, obavezama ministarstva zdravstva, zavoda zdravstvenog osiguranja, te proizvođača i 
prometnika lijekova uvrštenih na liste lijekova, kao i korištenje lijekova23, Zavod je donio Odluku o 
imenovanju Komisije za kontrolu i praćenje propisivanja lijekova na teret sredstava Zavoda 
zdravstvenog osiguranja Tuzlanskog kantona, sa zadatkom da vrši kontrolu i praćenje propisivanja 
lijekova s najvećom potrošnjom, poštivanje doktrinarnih pristupa, postojanje potrebnih nalaza kao i 
preporuka specijalista, te ispravnost vođenja medicinske dokumentacije. Sve kontole su vršene na 
osnovu podataka o potrošnji lijekova ili grupe lijekova iz baze Zavoda (prema broju propisanih 
recepata, pakovanja i vrijednosti lijekova po osiguranom licu). 
 
Komisija je u 2018. godini vršila kontrolu u svim JZU/JZNU domovima zdravlja pri čemu je 
kontrolisana propisivačka praksa za ukupno 107 ljekara, a za sve neopravdano propisane recepte 
izvršeno je umanjenje sredstava za utvrđene propisane lijekove suprotno odredbama aktuelne 
Liste lijekova. Izvještaji o radu Komisije su dostavljeni svim JZU/JZNU domovima zdravlja koji su 
kontrolisani. 
 

Zavod je u 2018.godini kroz kontrole propisivačke prakse i obračune rizika obustavio od ugovora 
zdravstvenim ustanovama ukupno 139.498 KM (od čega se na primarni nivo zdravstvene zaštite 
odnosi 139.004 KM, a na bolnički nivo zdravstvene zaštite odnosi 494 KM – umanjenje za lijek 
Suboxone). 

 
3.1.1.  Potrošnja lijekova po ATC klasifikaciji 
 
U strukturi potrošnje lijekova sa Liste lijekova po ATC klasifikaciji u 2018. godini 
antihiperglikemici (lijekovi za liječenje dijabetesa) - (A10) sa 25,75%, lijekovi koji djeluju na renin-
angiotenzin sistem (C09) učestvovali su sa 21,95% i lijekovi za liječenje opstruktivnih plućnih 
bolesti (R03) sa 10,96% i čine 58,66% ukupne potrošnje lijekova sa Liste lijekova. 
 
Lijekovi za liječenje šećerne bolesti (A10) u 2018. godini realizovani su iznosu od 9.184.689 KM 
što je za 288.708 KM ili 3,25% više u odnosu na prethodnu godinu. 
Ova grupa lijekova realizovana je sa 366.282 recepta što je za 17.287 recepata odnosno 4,95% 
više u odnosu na prethodnu. 
 
Lijekovi koji djeluju na renin-angiotenzinski sistem (C09) u 2018. godini realizovani su iznosu 
od 7.829.693 KM što je za 1.059.101 KM ili 11,92% manje u odnosu na prethodnu godinu. 
Ova grupa lijekova realizovana je sa 647.247 recepata što je za 22.052 recepta odnosno 3,52% 
više u odnosu na prethodnu godinu. 
 

                                                
20 Ovlaštenja za Opšte šifre su bila na snazi od 01.01.- 01.02.2018.godine 
21 Odluka broj: 05-0511-1-43-11/17 od 28.11.2017. godine 
22 Službene novine TK broj: 4/16 
23 Službene novine FBiH broj:45/13 

Lijekovi za liječenje astme (R03) u 2018. godini realizovani su iznosu od 3.909.931 KM što je za 
76.808 KM ili 1,93% manje u odnosu na prethodnu godinu. 
Ova grupa lijekova realizovana je sa 129.511 recepata što je za 311 recepata odnosno 0,26% 
manje u odnosu na prethodnu godinu. 
 
3.1.2. Potrošnja lijekova prema visini utrošenih sredstava 
 
Ukupna vrijednost 20 najviše propisivanih generičkih oblika lijekova prema visini utrošenih 
sredstava u 2018. godini realizovana je u iznosu od 17.547.525 KM i čini 49,19% ukupne 
potrošnje lijekova sa Liste lijekova.  
 
Grafikon 4.  Najpropisivaniji generički oblici lijeka prema vrijednosti 
 

 
 
Ukupna vrijednost 20 najviše propisivanih zaštićenih oblika lijekova prema visini  utrošenih 
sredstava u 2018. godini realizovana je iznosu od 9.921.763 KM, što čini 27,81% ukupne 
potrošnje lijekova sa Liste lijekova. 

Grafikon 5.  Najpropisivaniji zaštićeni oblici lijeka prema vrijednosti  

 
U lijekove koji su pojedinačno prema visini utrošenih sredstava u 2018. godini imali najveće 
učešće spadaju:  

 NOVOMIX 30 FLEXPEN PEN OZI 100 i.j./ml 3ml u iznosu 1.906.048 KM što je za 
47.090 KM više u odnosu na prethodnu godinu i čine 5,34% ukupnih rashoda za 
lijekove sa Liste lijekova, 

 HUMULIN M3 100 i.j./ml u iznosu 819.973 KM što je za 1.316 KM manje u odnosu 
na prethodnu godinu i čine 2,30% ukupnih rashoda za lijekove sa Liste lijekova, 

 LEVEMIR OZI 100 i.j./ml u iznosu 664.918 KM što je za 43.259 KM manje u odnosu 
na prethodnu godinu i čine 1,86% ukupnih rashoda za lijekove sa Liste lijekova. 

 
3.1.3. Potrošnja lijekova prema broju recepata 
 

U strukturi realizovanih recepata za lijekova sa Liste lijekova u 2018. godini, po ATC klasifikaciji za 
šest najpropisivanijih grupa lijekova realizovano je 1.767.409 recepata ili  69,15%: 

- LIJEKOVI KOJI DJELUJU NA RENIN-ANGIOTENZIN SISTEM (C09) – 647.247 recepata što 
je za 22.052 recepta ili 3,53% više u odnosu na prethodnu godinu i čine 25,33% ukupno 
realizovanih recepata za Lijekove sa liste lijekova, 

- ANTIHIPERGLIKEMICI (LIJEKOVI ZA LIJEČENJE DIJABETESA) (A10) – 366.282 recepta 
što je za 17.287 recepata ili 4,95% više u odnosu na prethodnu godinu i čine 14,33% ukupno 
realizovanih recepata za Lijekove sa liste lijekova, 

- BLOKATORI BETA-ADRENERGIČKIH RECEPTORA (C07) – 176.581 recept što je za 6.492 
recepta ili 3,82% više u odnosu na prethodnu godinu i čine 9,35% ukupno realizovanih 
recepata za Lijekove sa liste lijekova, 

- BLOKATORI KALCIJUMSKIH KANALA (C08) – 238.048 recepata što je za 8.771 recept ili 
3,83% više u odnosu na prethodnu godinu i čine 8,29% ukupno realizovanih recepata za 
lijekove sa Liste lijekova 

- PSIHOANALEPTICI (N06) – 175.022 recepta što je za 12.043 recepta ili 7,39% više u 
odnosu na prethodnu godinu i čine 6,85% od ukupno realizovanih recepata za Lijekove sa 
liste lijekova 

- ANTIBAKTERIJSKI LIJEKOVI ZA SISTEMSKU PRIMJENU (J01) – 128.844 recepta što je za 
20.007 recepata ili 13,44% manje u odnosu na prethodnu godinu i čine 5,04% ukupno 
realizovanih recepata za Lijekove sa liste lijekova. 

 
Ukupna vrijednost 20 najviše propisivanih generičkih oblika lijekova prema broju recepata 
iznosila je 11.824.397 KM. Za ove grupe lijekova propisano je ukupno 1.206.714 recepata što čini 
47,22% od ukupno realizovanih recepata za lijekove sa Liste lijekova što ilustruju sljedeći podaci: 

Grafikon 6. Najpropisivaniji generički oblici lijeka prema broju recepata 

 
 
 
Ukupna vrijednost 20 najviše propisivanih zaštićenih oblika lijekova prema broju recepata 
iznosila je 6.219.979 KM. Za ove lijekove propisano je ukupno 505.502 recepta što čini 19,78% od 
ukupno realizovanih recepata za lijekove sa Liste lijekova što ilustruju sljedeći podaci: 
 
Grafikon 7. Najpropisivaniji zaštićeni oblici lijeka prema broju recepata

3.2. Ostali lijekovi 
 
Program Ostalih lijekova obuhvata: 
 

- Lijekove koji se apliciraju okviru ili pod nadzorom bolničke zdravstvene ustanove,  
- Ampulirane lijekove, 
- Vakcine, 
- Specijalnu hranu, 
- Prioritetni program lijekova koji se koristi u terapiji boli i 
- Prioritetni program lijekova koji se koristi u terapiji tuberkoloze. 

 
Rashodi za Ostale lijekove u 2018. godine ostvareni su u iznosu od 2.045.590 KM što je za 
601.910 KM ili 22,74% manje u odnosu na planirane, a za 131.006 KM ili 6,84% više u odnosu na 
prethodnu godinu. 
 
Tabela 4. Ostali lijekovi 

Ostvareno Plan Ostvareno 5/3 5/4 3 4 5

0 1 2 3 4 5 6 7 8 9 10

1. 613 42 Ostali lijekovi 1.914.584 2.647.500 2.045.590 106,84 77,26 100,00 100,00 100,00

1.1. 613 421 91

Lijekovi koji se apliciraju u 

okviru ili pod nadzorom 

bolničke zdravstvene ustanove

1.524.043 2.050.000 1.685.348 110,58 82,21 79,60 77,43 82,39

1.2. 613 421 92 Ampulirani lijekovi 132.698 144.000 127.470 96,06 88,52 6,93 5,44 6,23

1.3. 613 421 95 Vakcine 102.117 143.500 92.346 90,43 64,35 5,33 5,42 4,51

1.4. 613 421 94 Specijalna hrana 70.340 100.000 91.246 129,72 91,25 3,67 3,78 4,46

1.5. 613 421 96
Program lijekova koji se koristi 

u terapiji bola
85.387 150.000 48.906 57,28 32,60 4,46 5,67 2,39

1.6. 613 421 96
Program lijekova koji se koristi 

u terapiji tuberkoloze
60.000 274 0,46 0,00 2,27 0,01

Struktura

%
Indeks

Redni 

broj
Ekonomski kod Lijekovi

2017.godina 2018.godina

 
 

Prosječna potrošnja za ostale lijekove koji se finansiraju iz sredstava obaveznog zdravstvenog 
osiguranja po osiguranom licu u 2018. godini iznosi 4,87 KM, što je za 8,72% više u odnosu na 
prethodnu godinu, što ilustruju sljedeći podaci: 

Tabela 5. Indikatori potrošnje za ostale lijekove                    

 2017.  2018.

1.914.584 2.045.590 106,84

po osiguranom licu 4,48 4,87 108,72

po stanovniku 4,30 4,60 106,84

Indeks

Prosječni rashodi za ostale 

lijekove  u KM

Ostvareno

Rashodi za ostale lijekove u KM

 
 
Planirana sredstva za lijekove koji se apliciraju u okviru ili pod nadzorom bolničke 
zdravstvene ustanove u 2018. godini iznosila su 2.050.000 KM. 
 

Ministarstvo zdravstva TK je Odlukom24 odobrilo Program lijekova koji se apliciraju u okviru ili pod 
nadzorom bolničke zdravstvene ustanove, a Odlukom donesenom 17.01.2018. godine25 odobrilo 
Operativne programe i doktrinarne pristupe za svaki pojedinačni lijek.  

U skladu sa tačkom 2. navedene Odluke od 17.01.2018. godine, Operativni programi i doktrinarni 
pristupi, u skladu sa zdravstvenim potrebama i brojem osiguranih lica, mogu se realizovati u većem 
obimu i vrijednosti od obima i vrijednosti planiranih u svakom od operativnih programa za 
navedene lijekove, s tim da ukupna vrijednost ne može biti veća od ukupne utvrđene vrijednosti za 
Program lijekove koji se apliciraju okviru ili pod nadzorom bolničke zdravstvene ustanove. 

                                                
24 broj: 13/1-37-317/18 od 15.01.2018. godine   
25 broj: 13/1-37-317-1/18 od 17.01.2018. godine 

Aktima Ministarstva zdravstva26 TK izvršene su dopune Programa lijekova koji se apliciraju u 
okviru ili pod nadzorom bolničke zdravstvene ustanove a koje se odnose na lijekove hormon rasta, 
tocilizumab – Actembra, niskomolekularni heparin – Enkoseparin, Reviparin, Sildenafil, 
Ocrelizumab i Riluzol. 
 
Lijekovi koji se apliciraju u okviru ili pod nadzorom bolničke zdravstvene ustanove na teret 
sredstava Zavoda su: interferon, radioaktivni jod, dinatrijum pamidronat, ibandronat/pamidronat, 
zoledronska kiselina, denosumab, eritropoetin/epoetin beta, oktreotid, mikofenolat mofetil, 
alteplaza, olanzapin, tocilizumab, ciklosporin, hormon rasta, adalimumab, infliksimab, etanercept, 
ranibizumab, afilibercept, hijaluronska kiselina/dextranomer, botulinum toxin, piridostigmin 
bromide, d-penicilamin, sekukinumab, sildenafil, stiripentol, enkosaparin-natrium, reviparin, 
ocrelizumab i riluzol. 
  
Agencija za lijekove i medicinska sredstva Bosne i Hercegovine je 15.06.2018.godine objavila 
konačne revidirane maksimalne veleprodajne cijene lijekova za tržište BiH u skladu sa odredbama 
Pravilnika o načinu kontrole cijena, načinu oblikovanja cijena i načinu izvještavanja o cijenama 
lijekova u BiH. 
 
Obzirom da je Ministarstvo zdravstva već od ranije donijelo Odluku kojom se odobrava Program 
lijekova koji se apliciraju u okviru ili pod nadzorom bolničke zdravstvene ustanove za 2018.godinu, 
i uzimajući u obzir da državni propisi imaju najvažniji prioritet u primjeni, te da „državne cijene“  
moraju primjenjivati svi Zavodi zdravstvenih osiguranja, nove, usklađene cijene su u primjeni od 
jula 2018.godine. 
 
U cilju praćenja realizacije lijekova koji se apliciraju u okviru ili pod nadzorom bolničke zdravstvene 
ustanove, JZU UKC Tuzla je vršio redovno izvještavanje u skladu sa Konzilijarnim mišljenjima i 
izvještajima sa klinika u okviru JZU UKC Tuzla.  
 
Ukupni rashodi za Program lijekova koji se apliciraju okviru ili pod nadzorom bolničke 
zdravstvene ustanove za 2018. godinu ostvareni su u iznosu od 1.685.348 KM što je za 364.652 
KM ili 17,79% manje u odnosu na planirane, a za 161.305 KM ili 10,58% više u odnosu na 
prethodnu godinu. 
 
Prema izvještajima JZU UKC Tuzla u 2018. godini 405 osiguranih lica je primilo 2.003 terapije 
lijekova koji se apliciraju okviru i pod nadzorom bolničke zdravstvene zaštite. 
 
Rashodi za ampulirane lijekove u skladu sa posebnim operativnim programom za 2018. godinu 
planirani su iznosu od 144.000 KM za JZU domove zdravlja Čelić, Doboj Istok, Kladanj, Sapna i 
Teočak. Priznavanje nabavke ampuliranih lijekova navedenim JZU domovima zdravlja vršilo se u 
skladu sa Odlukom kojom se utvrđuje Lista ampuliranih lijekova koji se primjenjuju zdravstvenim 
ustanovama primarne zdravstvene zaštite na području Tuzlanskog kantona27, donesenom od 
strane Ministarstva zdravstva Tuzlanskog kantona. 
 
Rashodi za ampulirane lijekove u 2018. godini ostvareni su u iznosu od 127.470 KM što je za 
11,48% manje od planiranih i čine 0,34% ukupnih rashoda za lijekove. Sredstva za program 
ampuliranih lijekova su doznačavana u skladu sa izvještajima domova zdravlja o nabavci 
ampuliranih lijekova koji su redovno dostavljani.  
 
Ministarstvo zdravstva TK je na zahtjev Zavoda za javno zdravstvo Tuzlanskog kantona dalo 
saglasnost na Program imunizacije i imunoprofilakse za Tuzlanski kanton za 2018. godinu koji 
obuhvata: 

                                                
26  broj: 13/1-37-317-2/18 od 12.02.2018.godine 

    broj: 13/1-37-317-2/18 od 15.05.2018.godine 

    broj: 13/1-37-317-3/18 od 29.05.2018.godine 

    broj: 13/1-37-14340-1/18 od 30.07.2018.godine 

    broj: 13/1-37-317-4/18 od 30.07.2018.godine 

    broj:  13/1-37-317-1-1/18 od 30.10.2018.godine 
27 Odluka broj: 13/1-37-6653-1/16 od 07.03.2016. godine 

 vakcinaciju stanovništva protiv sezonske gripe 2018/2019. godinu 

 postekspozicijsku antirabičnu zaštite na području TK za 2018. godinu  
- antirabični serum 
- antirabična vakcina  

 imunoprofilaksu kod povrijeđenih osoba poslije zmijskog ujeda za 2018. godinu.  
 
Rashodi za vakcine u 2018.godini ostvareni su u iznosu od 92.346 KM, što je za 35,65% manje 
od planiranih i čine 0,24% ukupnih rashoda za lijekove,te se ostvareni rashodi odnose samo na 
vakcine protiv sezonske gripe. 
 
Rashodi za specijalnu hranu za 2018. godinu ostvareni su u iznosu od 91.246 KM, što je 8,75% 
manje od planiranih i čine 0,24% ukupnih rashoda za lijekove. Program specijalne hrane se 
realizovao u skladu sa Doktrinarnim pristupom.  
 
Pravo na specijalnu hranu, na osnovu podnesenih zahtjeva, ostvarila su 203 osigurana lica, od 
čega je 185 lica za bezgluteinsko brašno, 17 lica za visokoenergetski pripravak za enteralnu 
ishranu i 1 lice za hipoalergenu adaptiranu mliječnu formulu. 
 
Prioritetnim programom lijekova koji se koriste u terapiji bola na području Tuzlanskog kantona28 (u 
daljem tekstu: Prioritetni program lijekova) utvrđen je poseban Program koji sadrži lijekove koji se 
mogu propisivati i izdavati na teret sredstava Zavoda zdravstvenog osiguranja Tuzlanskog kantona 
i kojim su utvrđeni operativni programi propisivanja navedenih lijekova. Navedenim programom 
utvrđeno je da se osiguranim licima koja su hospitalizirana u Centru za palijativnu njegu JZU UKC 
Tuzla mogu propisivati i preparati nutritivne prehrane. 
 
 
Rashodi za Program lijekova koji se koriste u terapiji bola za 2018. godinu ostvareni su u 
iznosu od 48.906 KM što je 32,60% planiranih i čine 0,13% ukupnih rashoda za lijekove. 
Od ukupnih rashoda za Program lijekova koji se koriste u terapiji bola za 2018. godinu, 44.746 KM 
odnosno 91,49% odnosi na lijekove koji se koriste u terapiji boli, a 4.160 KM odnosno 8,51%  
odnosi na nutritivne preparate. 
 
Aktima Ministarstva zdravstva TK29,  dostavljena je Izmjena Prioritetnog programa lijekova, 
obzirom da je bilo potrebno izvršiti korekcije cijena lijekova, kako bi se omogućilo 
farmakoekonomski opravdano i kontinuirano snabdijevanje lijekovima. 
Ministarstvo zdravstva Tuzlanskog kantona je donijelo Odluku o izmjeni Prioritetnog programa 
lijekova koji se koriste u terapiji bola na području Tuzlanskog kantona30, a koja se odnosi na 
zamjenu lijeka Fentanil M TD Flaster (25 mcg i 50 mcg), i uvođenje zamjenskog lijeka Durogestic 
transdermalni flaster (25mcg i 50 mcg). 
 
Ministarstvo zdravstva TK31 je dalo saglasnost na Program lijekova koji se koriste u terapiji 
tuberkoloze. Budući da Odluka o listi lijekova fonda solidarnosti Federacije Bosne i Hercegovine32 
koja je stupila na snagu 18.01.2018. godine sadrži antituberkulostatike, a isti se finansiraju 
sredstvima fonda solidarnosti Federacije Bosne i Hercegovine, u 2018.godini su rashodi za 
Program lijekova koji se koriste u terapiji tuberkoloze iznosili svega 274 KM33. 
 
 
 
 
 
 
 

                                                
28 Akt broj: 13/1-37-801/18 od 15.01.2018. godine 
29 broj: 13/1-37-801-1/18 od 10.04.2018.godine i broj: 13/1-37-801-2/18 od 21.06.2018.godine 
30 Broj: 13/1-37-801-3/18 od 12.10.20118.godine 
31 broj: 13/1-37-25674/17 od 20.10.2017.godine 
32 „Službene novine FBiH“ broj: 3/18 
33 Rješenje o povratu sredstava za nabavku antituberkulostatika od 10.01.2018.godine 

4. Farmaceutske usluge  
 

Apotekarska djelatnost organizovana je kroz mrežu javnih i privatnih apotekarskih ustanova na 
području Tuzlanskog kantona. 
 
Finansiranje farmaceutskih – apotekarskih usluga vršio se na osnovu broja pruženih usluga – 
realizovanih recepata distribucijom lijekova sa esencijalne liste, u skladu sa uspostavljenim 
ugovornim odnosima. Za 2018. godinu obračun naknade za farmaceutske usluge po receptu 
utvrđen je u iznosu od 1,00 KM (vrijednost sa PDV-om) po jedinici usluge34. 
 
Rashodi za finansiranje farmaceutskih usluga u 2018. godini realizovani su iznosu od 2.587.280 
KM što je za 84.881 KM ili 3,39% više u odnosu na prethodnu godinu, od čega se na realizaciju 
recepata za lijekove sa Liste lijekova odnosi 2.555.723 KM, za lijekove koji se koriste u terapiji bola 
odnosi 2.180 KM, za vakcine protiv sezonske gripe 4.877 KM i za naknadu za noćni rad apoteka 
odnosi 24.500 KM. 
 
Na osnovu stava Ministarstva zdravstva TK35, donijeta je Odluka o utvrđivanju vrijednosti naknade 
za noćni rad apoteka, u kojoj je predviđeno da se naknade obračunavaju i isplaćuju u 8 opština sa 
područja Tuzlanskog kantona (Banovići, Gračanica, Gradačac, Kalesija, Srebrenik, Lukavac, Tuzla 
i Živinice).  

U 2018.godini naknade za noćni rad su obračunate i isplaćene za sedam opština (Gračanica, 
Gradačac, Kalesija, Lukavac, Srebrenik, Tuzla i Živinice) kod kojih je bio organizovan noćni rad 
apoteke predviđene navedenom Odlukom, dok u opštini Banovići Odlukom utvrđena apoteka nije 
organizovala noćni rad. 

 
Prosječna potrošnja za farmaceutske usluge, a koja se odnosi na realizovane recepte sa Pozitivne 
liste lijekova, po osiguranom licu za 2018. godinu iznosila je 6,09 KM, što je za 2,19% više u 
odnosu na prethodnu godinu, što ilustruju sljedeći podaci: 
 
Tabela 6. Prosječni rashodi za realizovane recepte sa Pozitivne liste lijekova 

Indeks

 2017.godina 2018.godina 2018/2017

2.500.911 2.555.723 102,19

2.500.911 2.555.723 102,19

po osiguranom licu 5,85 6,09 103,98

po stanovniku 5,62 5,74 102,19

po osiguranom licu 5,85 6,09 103,98

po stanovniku 5,62 5,74 102,19

Rashodi za farmaceutske usluge u KM (realizovani recepti sa 

Pozitivne liste lijekova)

Broj realizovanih recepata

Prosječan broj realizovanih recepata

Prosječni rashodi farmaceutskih 

usluga  u KM

 Ostvareno 

 
 
Javne zdravstvene ustanove su u 2018. godini preuzele 2.598.900 recepata, dok je u ugovornim 
apotekama realizovano 2.557.903 recepta i to: 

 za lijekove sa Liste lijekova realizovano je 2.555.723 recepata, odnosno 99,91% od 
ukupno realizovanih recepata, od čega je: 

 2.550.744 recepta na kojima su propisivani lijekovi sa 100% učešćem Zavoda, 
odnosno 99,81% recepata za lijekove sa Liste lijekova i  

 4.979 recepata na kojima su propisivani lijekovi sa učešćem osiguranih lica, 
odnosno 0,19% recepata za lijekove sa Liste lijekova. 

 

 za lijekove koji se koriste za terapiju bola 2.180 recepata odnosno 0,09% ukupnog broja 
realizovanih recepata u ugovornim apotekama. 

 
Najveći broj realizovanih recepata za lijekove sa Liste lijekova je u gradu Tuzla, u kojem je 
realizovano 697.322 recepta, što je 27,29% ukupno realizovanih recepata za lijekove sa Liste 
lijekova na području Tuzlanskog kantona, što ilustruju sljedeći podaci: 
 

                                                
34 Odluka broj: 05-0511-1-43-3/17 od 28.11.2017.godine 
35 Akt MZTK broj:13/1-37-25674/17 od 20.10.2017.godine 

Grafikon 8. Realizacija recepata za lijekove sa Liste lijekova po opštinama/gradovima – JZU DZ i JZUKC Tuzla (lijek 
Suboxone i Codeini phosphatis)

 
 

 
 
U strukturi ukupno realizovanih recepata za 2018.godinu (za lijekove sa Liste lijekova i za lijekove 
koji se koriste u terapiji bola) javne zdravstvene ustanove – apoteke učestvovale su sa 21,98%, 
privatne zdravstvene ustanove – apoteke sa 67,37% i privatne apoteke sa 10,65%, što ilustruju 
sljedeći podaci: 
 
Grafikon 9. - Struktura realizacije recepata za lijekove sa liste lijekova uključujući i terapiju boli po ugovornim apotekama 

 

 
 
 
U strukturi realizovanih recepata za 2018. godinu za lijekove sa Liste lijekova i terapiju bola, recepti 
na kojima su propisani lijekovi domaćih proizvođača lijekova učestvovali su sa 1.205.400 recepata 
ili 47,12% ukupnog broja realizovanih recepata, a recepti na kojima su propisani lijekovi inostranih 
proizvođača  učestvovali su sa 1.352.503 recepta ili 52,88%, ukupno realizovanih recepata, što 
ilustruju sljedeći podaci: 

Grafikon 10. - Struktura realizacije lijekova po proizvođačima –po receptima                  

 
    
 

U strukturi realizovanih recepata za 2018.godinu za Lijekove sa Liste lijekova i terapiju bola, 
vrijednost propisanih lijekova domaćih proizvođača ostvarena je u iznosu od 11.426.583 KM ili 
31,99% ukupnih rashoda za lijekove sa liste lijekova i terapije bola, dok je vrijednost propisanih 
lijekova inostranih proizvođača iznosila 24.293.333 KM ili 68,01% ukupnih rashoda za lijekove sa 
liste lijekova i terapije bola, što ilustruju sljedeći podaci: 
 
Grafikon 11. - Struktura realizacije recepata po proizvođačima – po vrijednosti        

5. Poduzete mjere 

 
- Zavod je u 2018. godini provodio redovnu kontrolu ispravnosti faktura i recepata kao i 

evidencije o propisanim i izdatim lijekovima, te je pregled potrošnje lijekova po ovlaštenim 
ljekarima na mjesečnoj osnovi dostavljao ugovornim zdravstvenim ustanovama čiji su 
ljekari ovlašteni za propisivanje lijekova, Zavodu za javno zdravstvo TK i Ministarstvu 
zdravstva TK. 

- U kontunuitetu je vršena kontrola propisivanja i potrošnje lijeka Suboxone na osnovu 
podataka iz baze Zavoda o propisanim mjesečnim pakovanjima navedenog lijeka i 
doktrinarnih pristupa, na osnovu evidencije iz baze Zavoda i doktrinarnog pristupa. 

- Zavod je u toku izvještajnog perioda kroz kontrole propisivačke prakse i obračune rizika 
obustavio od ugovora zdravstvenim ustanovama ukupno 139.498 KM (od čega se na 
primarni nivo zdravstvene zaštite odnosi 139.004 KM, a na bolnički nivo zdravstvene zaštite 
odnosi 494 KM – umanjenje za lijek Suboxone). 

- Zavod je imenovao Komisiju za kontrolu i praćenje propisivanja lijekova na teret  sredstava 
Zavoda zdravstvenog osiguranja Tuzlanskog kantona, sa zadatkom kontrole i praćenja 
propisivanja lijekova po ovlaštenim ljekarima i ugovornim zdravstvenim ustanovama, kao i 
ugovornim privatnim ustanovama. 

- Komisija je kontrolisala lijekove s najvećom potrošnjom, poštivanje doktrinarnih pristupa, 
postojanje potrebnih nalaza kao i preporuka specijalista, te ispravnost vođenja medicinske 
dokumentacije. Sve kontole su vršene na osnovu podataka o potrošnji lijekova ili grupe 
lijekova iz baze Zavoda (prema broju propisanih recepata, pakovanja i vrijednosti lijekova 
po osiguranom licu). 

- Komisija je u 2018. godini vršila kontrolu u svim JZU/JZNU domovima zdravlja pri čemu je 
kontrolisana propisivačka praksa za ukupno 107 ljekara, a za sve neopravdano propisane 
recepte izvršeno je umanjenje sredstava za utvrđene propisane lijekove suprotno 
odredbama aktuelne Liste lijekova.  

- U postupku kontrole u 2018.godini izvršena je provjera 185.311 propisanih recepata na 
osnovu kojeg su izdati lijekovi, a za koje su utvrđeni jasni doktrinarni pristupi, te je utvrđeno 
da kod 4.945 recepata propisivanje nije izvršeno u skladu sa doktrinarnim pristupom. 
Vrijednost recepata na teret sredstava Zavoda kod kojih nije poštovan doktrinarni pristup ili 
nema odgovarajuće medicinske dokumentacije ili evidencije o posjeti i izdavanju lijeka 
iznosi 118.442 KM. 

7. Zakonski propisi 
 

U redovnim aktivnostima Zavoda u izvještajnom periodu korišteni su zakonski propisi i 
podzakonski akti iz oblasti zdravstvenog osiguranja, zdravstvene zaštite, budžetskog i 
finansijskog poslovanja i to: 
 

1. Zakon o zdravstvenom osiguranju (“Službene novine F BiH” broj: 30/97, 7/02, 70/08, 
48/11 i 36/18) 

2. Zakon o zdravstvenoj zaštiti (“Službene novine F BiH” broj: 46/10 i 75/13) 
3. Zakon o budžetima u Federaciji Bosne i Hercegovine ("Službene novine FBiH” broj: 

102/13, 9/14, 13/14, 8/15, 91/15, 102/15, 104/16 i 5/18) 
4. Zakon o lijekovima ("Službene novine F BiH“, broj: 109/12) 
5. Zakon o lijekovima i medicinskim sredstvima ("Službeni glasnik BiH“ broj: 58/08) 
6. Zakon o pravima, obavezama i odgovornostima pacijenata ("Službene novine F 

BiH“ broj: 40/10) 
7. Zakon o apotekarskoj djelatnosti (“Službene novine F BiH” broj: 40/10) 
8. Zakon o upravnom postupku (“Službene novine F BiH” broj: 2/98 i 48/99) 
9. Pravilnik o uslovima za propisivanje i izdavanje lijekova u prometu na malo 

(„Službene novine F BiH“ broj: 42/11, 64/11 i 82/11) 
10. Pravilnik o bližim kriterijima za izbor lijekova, postupku i načinu izrade listi lijekova u 

F BiH, načinu stavljanja i skidanja lijekova sa listi lijekova, obavezama ministarstava 
zdravstva, zavoda zdravstvenog osiguranja, te proizvođača i prometnika lijekova 
uvrštenih na liste lijekova, kao i korištenje lijekova ("Službene novine F BiH" broj: 
45/13) 

11. Uredba o načinu i postupku utvrđivanja esencijalnih listi lijekova Tuzlanskog kantona 
(„Službene novine TK“ broj: 8/14) 

12. Finansijski plan Zavoda zdravstvenog osiguranja TK za 2018. godinu („Službene 
novine TK“ broj: 19/17, 13/18 i 18/18)  

13. Odluku o listi lijekova obaveznog zdravstvenog osiguranja F BiH („Službene novine 
FBiH“ broj: 78/17,  6/18 i 8/18) 

14. Odluka o Listi lijekova obaveznog zdravstvenog osiguranja Tuzlanskog kantona 
(„Službene novine TK“ broj: 3/16 i 8/18) 

15. Odluka o Pozitivnoj listi lijekova Tuzlanskog kantona („Službene novine TK“ broj: 
3/17, 8/17, 11/17, 8/18, 9/18) 
 

 




